КОМИ РЕСПУБЛИКАЛӦН
ОЛАНПАС

Коми Республикаын кыйсьӧм-вӧралӧм йылысь да
кыйсян-вӧралан озырлун видзӧм йылысь

Примитӧма Коми Республикаса 
Каналан Сӧветӧн 				2018 вося лӧддза-номъя тӧлысь 26 лунӧ

Тайӧ Оланпасыс ладмӧдӧ Коми Республикаын кыйсян-вӧралан юкӧнын да кыйсян-вӧралан озырлун видзан юкӧнын юалӧмъяс.

1 статья. Шӧр кыввежӧртасъяс
Тайӧ Оланпасын вӧдитчӧны шӧр кыввежӧртасъясӧн, кутшӧмъясӧс урчитӧма “Кыйсьӧм-вӧралӧм йылысь да кыйсян-вӧралан озырлун видзӧм йылысь да Россия Федерацияса торъя оланпастэчас актъясӧ вежсьӧмъяс пыртӧм йылысь” Федеральнӧй оланпасӧн (водзӧ – Федеральнӧй оланпас).

2 статья. 	Кыйсян-вӧралан юкӧнын да кыйсян-вӧралан
		озырлун видзан юкӧнын инӧд боксянь ладмӧдӧм
Кыйсян-вӧралан юкӧнсӧ да кыйсян-вӧралан озырлун видзан юкӧнсӧ инӧд боксянь ладмӧдӧны Федеральнӧй оланпасӧн, мукӧд федеральнӧй оланпасӧн, Россия Федерацияса мукӧд нормативнӧй инӧда актӧн, тайӧ Оланпасӧн, Коми Республикаса мукӧд оланпасӧн да на серти примитӧм Коми Республикаса нормативнӧй инӧда актӧн.

3 статья. 	Кыйсян-вӧралан юкӧнын да кыйсян-вӧралан
		озырлун видзан юкӧнын Коми Республикаса Каналан
		Сӧветлӧн уджмогъяс
Кыйсян-вӧралан юкӧнын да кыйсян-вӧралан озырлун видзан юкӧнын Коми Республикаса Каналан Сӧветлӧн уджмогъясӧ пырӧны:
1) кыйсян-вӧралан юкӧнын да кыйсян-вӧралан озырлун видзан юкӧнын Коми Республикаса оланпасъяс примитӧм;
2) кыйсян-вӧралан юкӧнын да кыйсян-вӧралан озырлун видзан юкӧнын Коми Республикаса оланпасъясӧ кутчысьӧм да найӧс олӧмӧ пӧртӧм бӧрся видзӧдӧм;
3) мукӧд уджмог, кутшӧмӧс федеральнӧй оланпастэчас серти пыртӧма Россия Федерацияса субъектъяслӧн канму власьт оланпас пыртысь (бӧрйӧм) органъяслӧн уджмогъясӧ.

4 статья. 	Кыйсян-вӧралан юкӧнын да кыйсян-вӧралан
		озырлун видзан юкӧнын Коми Республикаса
		Юралысьлӧн уджмогъяс
Кыйсян-вӧралан юкӧнын да кыйсян-вӧралан озырлун видзан юкӧнын Коми Республикаса Юралысьлӧн уджмогъясӧ пырӧны:
1) компетенция серти кыйсян-вӧралан юкӧнын да кыйсян-вӧралан озырлун видзан юкӧнын Коми Республикаса нормативнӧй инӧда актъяс примитӧм, найӧс олӧмӧ пӧртӧм бӧрся видзӧдӧм;
2) Коми Республика мутасын кыйсян-вӧралан угоддьӧяс меститан, наӧн вӧдитчан да найӧс видзан схема вынсьӧдӧм;
3) Федеральнӧй оланпаслӧн 33 статьяса 1 юкӧн серти Россия Федерацияса субъектъяслӧн канму власьт органъяслы Россия Федерацияӧн кыйсян-вӧралан юкӧнын да кыйсян-вӧралан озырлун видзан юкӧнын сетӧм уджмогъяс збыльмӧдан уджсӧ котыртӧм (водзӧ – сетӧм уджмогъяс), сы лыдын:
а) Федеральнӧй оланпасын индӧм пӧрадокын кыйсян-вӧралан озырлун кыян лимитъяс да сійӧс кыян квотаяс урчитӧм, кыйсян-вӧралан озырлун серти татшӧм лимитъяс да квотаяс кындзи, кутшӧмъяс лоӧны федеральнӧй тӧдчанлуна торйӧн ёна видзан вӧр-ва мутасъясын;
б) Коми Республика мутасын позяна кыйсян-вӧралан ногъяс да кыйсян-вӧралан угоддьӧясын кыйсян-вӧралан параметръяс индӧм, федеральнӧй тӧдчанлуна торйӧн ёна видзан вӧр-ва мутасъяс кындзи;
4) Коми Республикалӧн олӧмӧ пӧртысь власьт органса веськӧдлысь дорӧ, коді збыльмӧдӧ сетӧм уджмогъяс, квалификация серти корӧмъяс уполномочитӧм федеральнӧй олӧмӧ пӧртысь власьт органкӧд сӧгласуйтӧмӧн вынсьӧдӧм;
5) Коми Республикалӧн олӧмӧ пӧртысь власьт органса веськӧдлысьӧс, коді збыльмӧдӧ сетӧм уджмогъяс, уполномочитӧм федеральнӧй олӧмӧ пӧртысь власьт органкӧд сӧгласуйтӧмӧн индӧм;
6) Коми Республикаса олӧмӧ пӧртысь власьт органлысь тэчас, коді збыльмӧдӧ сетӧм уджмогъяс, уполномочитӧм федеральнӧй олӧмӧ пӧртысь власьт органкӧд сӧгласуйтӧмӧн вынсьӧдӧм;
7) лӧсялана федеральнӧй олӧмӧ пӧртысь власьт органъясӧ сетӧм субвенцияяс видзӧм йылысь, торъя мога водзӧ вылӧ арталӧм петкӧдласъясӧдз воӧдчӧм йылысь сэк, кор найӧс урчитӧма, быд квартался отчёт, нормативнӧй инӧда актъяслысь экземпляръяс, кутшӧмъясӧс примитӧны Коми Республикаса олӧмӧ пӧртысь канму власьт органъяс сетӧм уджмогъяс збыльмӧдан юалӧмъяс серти, а сідзжӧ мукӧд документ да юӧр, мый колӧ сы могысь, медым видзӧдны да дӧзьӧритны Коми Республикаса олӧмӧ пӧртысь власьт органъясӧн сетӧм уджмогъяс збыльмӧдан тырвыйӧлун да ногтуй бӧрся, ас кадӧ сетӧмсӧ могмӧдӧм;
8) мукӧд уджмог Россия Федерацияса оланпастэчас да Коми Республикаса оланпастэчас серти.

5 статья. 	Кыйсян-вӧралан юкӧнын да кыйсян-вӧралан
		озырлун видзан юкӧнын Коми Республикаса
		Веськӧдлан котырлӧн уджмогъяс
1. Кыйсян-вӧралан юкӧнын да кыйсян-вӧралан озырлун видзан юкӧнын Коми Республикаса Веськӧдлан котырлӧн уджмогъясӧ пырӧны:
1) кыйсян-вӧралан юкӧнын да кыйсян-вӧралан озырлун видзан юкӧнын Коми Республикаса канму уджтасъяс дасьтӧм, вынсьӧдӧм да збыльмӧдӧм, а сідзжӧ найӧс олӧмӧ пӧртӧм бӧрся видзӧдӧм;
2) сетӧм уджмогъяс збыльмӧдӧм:
а) кыйсян-вӧралан озырлун да сылысь олан гӧгӧртас видзӧмсӧ да наӧн вӧдитчӧмсӧ котыртӧм да збыльмӧдӧм, федеральнӧй тӧдчанлуна торйӧн ёна видзан вӧр-ва мутасъясын кыйсян-вӧралан озырлун кындзи;
б) кыйсян-вӧралан озырлунлысь лыдсӧ ладмӧдӧм, федеральнӧй тӧдчанлуна торйӧн ёна видзан вӧр-ва мутасъясын кыйсян-вӧралан озырлун кындзи;
в) Коми Республика мутасын канму кыйсян-вӧралан овмӧс нуӧдан реестр нуӧдӧм да кыйсян-вӧралан озырлун да сылӧн олан гӧгӧртас серти канму мониторинг нуӧдӧм, федеральнӧй тӧдчанлуна торйӧн ёна видзан вӧр-ва мутасъясын кыйсян-вӧралан озырлун кындзи;
г) кыйсян-вӧралан овмӧс нуӧдӧм вылӧ артмӧдчӧмъяс кырымалӧм (сы лыдын татшӧм артмӧдчӧмъяс кырымалан инӧд вылӧ аукционъяс котыртӧм да нуӧдӧм, кыйсян-вӧралан озырлун кыйӧм вылӧ разрешениеяс сетӧм, федеральнӧй тӧдчанлуна торйӧн ёна видзан вӧр-ва мутасъясын, а сідзжӧ Россия Федерацияса Гӧрд небӧгӧ пыртӧм кыйсян-вӧралан озырлун кындзи);
д) кыйсян-вӧралан озырлун джынвыйӧ вӧльнӧя да искусственнӧя лӧсьӧдӧм олан гӧгӧртасын видзӧм да рӧдмӧдӧм вылӧ разрешениеяс сетӧм (Россия Федерацияса Гӧрд небӧгӧ пыртӧм озырлун кындзи), федеральнӧй тӧдчанлуна торйӧн ёна видзан вӧр-ва мутасъясын кыйсян-вӧралан озырлун джынвыйӧ вӧльнӧя да искусственнӧя лӧсьӧдӧм олан гӧгӧртасын видзӧм да рӧдмӧдӧм вылӧ разрешениеяс кындзи;
е) капканъясӧн да кыйсиг-вӧралігӧн вӧдитчан мукӧд устройствоӧн вӧдитчӧм бӧрся видзӧдӧм;
ж) кыйсян-вӧралан прӧдукция бергалӧм бӧрся видзӧдӧм;
з) Коми Республика мутасын кыйсьӧм-вӧралӧм бӧрся федеральнӧй канму дӧзьӧр нуӧдӧм, федеральнӧй тӧдчанлуна торйӧн ёна видзан вӧр-ва мутасъяс кындзи;
3) кыйсян-вӧралан озырлун кыйны позяна нормаяс, кутшӧм серти кыян лимитъяссӧ оз урчитны, да кыйсян-вӧралан угоддьӧясын ӧтпырйӧ вӧравны верман нормаяс дасьтӧм да вынсьӧдӧм;
4) кыйсян-вӧралан билет сетӧм да киритӧм пӧрадокын, кутшӧмӧс урчитӧма уполномочитӧм федеральнӧй олӧмӧ пӧртысь власьт органӧн;
5) кыйсьӧм-кыйсьӧм-вӧралӧм бӧрся видзӧдысь инспекторъяслы эскӧданпасъяс да морӧсвывса пасъяс вӧчӧмсӧ образецъяс серти, кутшӧмъясӧс урчитӧма уполномочитӧм федеральнӧй олӧмӧ пӧртысь власьт органӧн;
6) кыйсьӧм-кыйсьӧм-вӧралӧм бӧрся видзӧдысь инспекторъяслы эскӧданпасъяс да морӧсвывса пасъяс сетӧм да вежӧм, татшӧм эскӧданпасъяс киритӧм пӧрадокын, кутшӧмӧс урчитӧма уполномочитӧм федеральнӧй олӧмӧ пӧртысь власьт органӧн;
7) кыйсьӧм-вӧралӧм бӧрся видзӧдысь инспекторӧ кандидат дорӧ корӧмъяс тӧдӧмсӧ прӧверитӧм пӧрадокын, кутшӧмӧс урчитӧма уполномочитӧм федеральнӧй олӧмӧ пӧртысь власьт органӧн;
8) кыйсьӧм-вӧралӧм бӧрся видзӧдысь инспекторъясӧс кыйсьӧм-вӧралӧм бӧрся видзӧдӧмысь вештӧм пӧрадокын, кутшӧмӧс урчитӧма уполномочитӧм федеральнӧй олӧмӧ пӧртысь власьт органӧн;
9) мукӧд уджмог Россия Федерацияса оланпастэчас да Коми Республикаса оланпастэчас серти.
[bookmark: __DdeLink__455_2898569019]2. Кыйсян-вӧралан юкӧнын да кыйсян-вӧралан озырлун видзан юкӧнын Коми Республикаса Веськӧдлан котырлысь уджмогъяссӧ, кутшӧмъясӧс урчитӧма тайӧ статьяса 1 юкӧнын, збыльмӧдӧ Коми Республикаса Веськӧдлан котыр ачыс либӧ (уджмогъяс кындзи, кутшӧмъясӧс индӧма тайӧ статьяса 1 юкӧнлӧн 1 пунктын Коми Республикаса канму уджтасъяс вынсьӧдан да найӧс збыльмӧдӧм бӧрся видзӧдан юкӧнын) сыӧн уполномочитӧм Коми Республикаса олӧмӧ пӧртысь власьт орган (водзӧ – уполномочитӧм орган).

6 статья. Кыйсян-вӧралан озырлун
1. Кыйсян-вӧралан озырлунӧн лоӧны йӧлӧн вердысь пемӧсъяс да пӧткаяс, кодъясӧс лыддьӧдлӧма Федеральнӧй оланпаслӧн 11 статьяса 1 да 2 юкӧнъясын да кодъяс олӧны Коми Республика мутасын.
2. Кыйсян-вӧралан озырлунӧн, мый вылӧ позьӧ прӧмыслӧвӧя кыйсьыны-вӧравны Коми Республика мутасын, лоӧны: йӧра, сьӧдовгӧрд ош, кӧин, руч, кынь, вӧркань, сан, тулан, низь, сьӧдбӧж, анча, вурд, кӧч, мой, муош, ур, ондатра, мувыв ва шыр, дзодзӧг, утка, дозмӧр, тар, сьӧла да еджыд байдӧг (сэтшӧм видъяс да подвидъяс кындзи, кутшӧмъясӧс пыртӧма Россия Федерацияса Гӧрд небӧгӧ, Коми Республикаса Гӧрд небӧгӧ).
3. Коми Республика мутасын оз позь кыйны йӧлӧн вердысь пемӧсъясӧс да пӧткаясӧс, кутшӧмъясӧс пыртӧма Россия Федерацияса Гӧрд небӧгӧ да (либӧ) Коми Республикаса Гӧрд небӧгӧ, йӧлӧн вердысь пемӧсъясӧс да пӧткаясӧс наука туялан удж, велӧдан удж нуӧдӧм, кыйсян-вӧралан озырлун акклиматизируйтӧм, мӧдлаӧ овмӧдӧм да сыысь кидасъяс лӧсьӧдӧм могысь куталӧм кындзи.

7 статья. 	Быдӧнлы кыйсьыны-вӧравны позяна угоддьӧясын
		кыйсьысь-вӧралысь торъя йӧз костын
		кыйсян-вӧралан озырлун кыйӧм вылӧ разрешениеяс
		юклан пӧрадок
1. Быдӧнлы кыйсьыны-вӧравны позяна угоддьӧясын кыйсян-вӧралан озырлун кыйӧм вылӧ разрешениеяс торъя йӧз костын юклан шӧр принципъясӧн (водзӧ – разрешениеяс) лоӧны кыйсян-вӧралан озырлунлысь зумыда олӧмсӧ да сыӧн зумыда вӧдитчӧмсӧ могмӧдӧм, сылысь биологическӧй унапӧлӧслунсӧ видзӧм.
2. Уполномочитӧм орган юклӧ торъя йӧз костын разрешениеяссӧ ӧчередьын разрешениеяс сетӧм вылӧ насянь шыӧдчӧмъяс воан кадпас да кад да тайӧ статьяса 3 юкӧнын урчитӧм аслыспӧлӧслунъяс тӧд вылын кутӧмӧн.
Разрешениеяс сетӧм вылӧ шыӧдчӧмъяссӧ заводитӧны сетны кыйсян-вӧралан озырлунлӧн лӧсялана сикасъяс вылӧ кыйсян-вӧралан кадколастъяс заводитчан лунӧдз 14 календарнӧй лун водзвылын.
3. Торъя йӧзлы, кодъяс разрешение сетӧм вылӧ шыӧдчӧм сетан кадпас водзын мунысь во чӧжӧн кыйисны медэтша вылӧ ӧти кӧинӧс, уполномочитӧм орган юклӧ разрешениеяссӧ кӧин кыйӧмсӧ эскӧдысь актъяс тӧд вылӧ босьтӧмӧн, кутшӧмъяс сылӧн эмӧсь, да кутшӧмъяс индӧм торъя йӧзлы ӧтчыдысь сетӧны кыйсян-вӧралан озырлунлысь быд сикас кыйӧм вылӧ разрешение босьтӧм вылӧ верктуя инӧд.

8 статья. 	Кыйсян-вӧралан озырлун да сылысь олан гӧгӧртас
		видзӧм
1. Коми Республика мутасын кыйсян-вӧралан озырлун да сылысь олан гӧгӧртас видзӧмлы колӧ могмӧдны кыйсян-вӧралан озырлун рӧдмӧм да сыӧн колана ногӧн вӧдитчӧм вылӧ условиеяс, кыйсян-вӧралан угоддьӧяс видзӧм да налысь ногтуйсӧ бурмӧдӧм вылӧ условиеяс Федеральнӧй оланпас серти.
2. Кыйсян-вӧралан озырлун видзӧм, дорйӧм, рӧдмӧдӧм да сыӧн вӧдитчӧм серти мероприятиеяссӧ планируйтӧны да нуӧдӧны Коми Республика мутасын меститчысь торйӧн ёна видзан вӧр-ва мутасъясса режимлысь корӧмъяс тӧд вылӧ босьтӧмӧн.
3. Кыйсян-вӧралан озырлун да сылысь олан гӧгӧртас видзан могъяссӧ решайтӧны:
1) кыйсян-вӧралан озырлун висьӧмъясысь дорйӧм серти мероприятиеяс збыльмӧдӧмӧн;
2) видз-му овмӧсса да мукӧд удж нуӧдігӧн кыйсян-вӧралан озырлун кулӧмысь видзчысьӧм серти мероприятиеяс збыльмӧдӧмӧн;
3) вӧр-ва да техногеннӧй сяма виччысьтӧмторъяс артмигӧн кыйсян-вӧралан озырлун видзӧм серти мероприятиеяс збыльмӧдӧмӧн;
4) кыйсян-вӧралан озырлун рӧдмӧдӧм серти мероприятиеяс збыльмӧдӧмӧн;
5) кыйсян-вӧралан озырлунлысь лыд кутӧм да содтӧм серти биотехническӧй мероприятиеяс нуӧдӧм отсӧгӧн мероприятиеяс збыльмӧдӧмӧн;
6) кыйсян-вӧралан озырлунлысь лыд ладмӧдӧм серти мероприятиеяс збыльмӧдӧмӧн;
7) кыйсян-вӧралан озырлун джынвыйӧ вӧльнӧя да искусственнӧя лӧсьӧдӧм олан гӧгӧртасын видзӧм да рӧдмӧдӧм серти мероприятиеяс збыльмӧдӧмӧн;
8) кыйсян-вӧралан озырлун видзан зонаяс лӧсьӧдӧм серти мероприятиеяс збыльмӧдӧмӧн;
9) торйӧн ёна видзан вӧр-ва мутасъяс артмӧдӧм серти мероприятиеяс збыльмӧдӧмӧн;
10) мукӧд мероприятие, кутшӧмӧс веськӧдӧма кыйсян-вӧралан озырлун да сылысь олан гӧгӧртас видзӧм серти могъяс збыльмӧдӧм вылӧ.

9 статья. Кывкӧрталана положениеяс
Лыддьыны вынтӧмӧн:
1) “Коми Республика мутасын звер-пӧтка объектъяс видзан да наӧн вӧдитчан, кыйсян-вӧралан да кыйсян-вӧралан озырлун видзан юкӧнын ӧткымын юалӧм йылысь” 2010 во сора тӧлысь 1 лунся 72-РЗ №-а Коми Республикаса оланпас (Коми Республикаса канму власьт органъяслӧн индӧд-тшӧктӧмъяс, 2010, 24 №, 565 ст.);
2) “Коми Республика мутасын звер-пӧтка объектъяс видзан да наӧн вӧдитчан, кыйсян-вӧралан да кыйсян-вӧралан озырлун видзан юкӧнын ӧткымын юалӧм йылысь” Коми Республикаса Оланпасӧ вежсьӧм пыртӧм йылысь” 2010 во кӧч тӧлысь 29 лунся 99-РЗ №-а Коми Республикаса оланпас (Коми Республикаса канму власьт органъяслӧн индӧд-тшӧктӧмъяс, 2010, 37 №, 850 ст.);
3) “Коми Республика мутасын звер-пӧтка объектъяс видзан да наӧн вӧдитчан, кыйсян-вӧралан да кыйсян-вӧралан озырлун видзан юкӧнын ӧткымын юалӧм йылысь” Коми Республикаса Оланпаслӧн 21 статьяӧ вежсьӧмъяс пыртӧм йылысь” 2011 во урасьӧм тӧлысь 22 лунся 6-РЗ №-а Коми Республикаса оланпас (Коми Республикаса канму власьт органъяслӧн индӧд-тшӧктӧмъяс, 2011, 5 №, 88 ст.);
4) “Коми Республика мутасын звер-пӧтка объектъяс видзан да наӧн вӧдитчан, кыйсян-вӧралан да кыйсян-вӧралан озырлун видзан юкӧнын ӧткымын юалӧм йылысь” Коми Республикаса Оланпаслӧн 21 статьяӧ вежсьӧмъяс пыртӧм йылысь” 2011 во йирым тӧлысь 5 лунся 95-РЗ №-а Коми Республикаса оланпас (Коми Республикаса канму власьт органъяслӧн индӧд-тшӧктӧмъяс, 2011, 37 №, 977 ст.);
5) “Коми Республика мутасын звер-пӧтка объектъяс видзан да наӧн вӧдитчан, кыйсян-вӧралан да кыйсян-вӧралан озырлун видзан юкӧнын ӧткымын юалӧм йылысь” Коми Республикаса Оланпаслӧн 21 статьяӧ вежсьӧмъяс пыртӧм йылысь” 2013 во рака тӧлысь 1 лунся 8-РЗ №-а Коми Республикаса оланпас (Коми Республикаса канму власьт органъяслӧн индӧд-тшӧктӧмъяс, 2013, 5 №, 105 ст.);
6) “Коми Республика мутасын звер-пӧтка объектъяс видзан да наӧн вӧдитчан, кыйсян-вӧралан да кыйсян-вӧралан озырлун видзан юкӧнын ӧткымын юалӧм йылысь” Коми Республикаса Оланпасӧ вежсьӧм пыртӧм йылысь” 2013 во ӧшым тӧлысь 25 лунся 136-РЗ №-а Коми Республикаса оланпас (Коми Республикаса канму власьт органъяслӧн индӧд-тшӧктӧмъяс, 2013, 41 №, 792 ст.);
7) “Коми Республика мутасын звер-пӧтка объектъяс видзан да наӧн вӧдитчан, кыйсян-вӧралан да кыйсян-вӧралан озырлун видзан юкӧнын ӧткымын юалӧм йылысь” Коми Республикаса Оланпаслӧн 21 статьяӧ вежсьӧм пыртӧм йылысь” 2017 во лӧддза-номъя тӧлысь 26 лунся 48-РЗ   №-а Коми Республикаса оланпас (Коми Республикаса канму власьт органъяслӧн индӧд-тшӧктӧмъяс, 2017, 13 №, 225 ст.).

10 статья. Тайӧ Оланпас вынсялӧм
1. Тайӧ Оланпасыс вынсялӧ сійӧс официальнӧя йӧзӧдӧмсянь дас лун кольӧм мысти.
2. Коми Республикаса Веськӧдлан котырлы лӧсьӧдны ассьыс нормативнӧй инӧда актъяс тайӧ Оланпас серти.


Коми Республикаса Юралысь 		 			   С.А. Гапликов

